
Pasukan Penyelidik CeTMA Bentang Laporan Akhir Kajian Sumbangan Aktiviti 
Keusahawanan dalam Meningkatkan Pendapatan Ibu Tunggal di Kedah 

 

CeTMA Online: Pasukan penyelidik yang diketuai oleh Prof Madya Dr. Siti Hadijah Che Mat 
daripada Pusat Pengajian Ekonomi, Kewangan dan Perbankan (SEFB) telah berjaya 
membentangkan laporan akhir kajian yang bertajuk “Contribution of Entrepreneurial Activity in 
Increasing Income Among Single Mothers in Kedah” pada 7 Februari 2017 yang lepas. Sesi 
pembentangan dipengerusikan oleh Pengarah CeTMA iaitu Prof. Madya Dr Russayani Ismail dan 
telah dinilai oleh dua orang penilai yang dilantik oleh pihak CeTMA iaitu Prof. Madya Dr. Norashidah 
Hashim daripada Pusat Pengajian Pengurusan Perniagaan (SBM) dan Prof. Madya Dr. Norehan 
Abdullah daripada SEFB. Turut hadir dalam pembentangan tersebut ialah 2 orang lagi ahli 
penyelidik iaitu Dr. Zakiyah Jamaluddin dan Prof. Madya Dr. Mukaramah Harun. Kajian ini 
merupakan usahasama antara CeTMA dan Dhurakij Pundit Universiti (DPU), Bangkok. Hasil kajian 
ini akan dibuat perbandingan  dengan kajian yang dijalankan oleh pasukan penyelidik daripada 
DPU bagi mendapatkan perbandingan kesan aktiviti keusahawanan dalam meningkatkan 
pendapatan ibu tunggal di Malaysia dan Thailand. Prof. Madya Dr. Norashidah Hashim turut berkata 

kajian ini dapat memberi gambaran sebenar kadar kemiskinan terutamanya yang melibatkan ibu 
tunggal di Kedah dan berharap pasukan penyelidik dapat membuat kajian susulan bagi projek ini. 
Pihak CeTMA ingin mengucapkan tahniah kepada pasukan penyelidik kerana telah berjaya 
menyiapkan laporan akhir tersebut dan penghargaan terima kasih kepada dua orang penilai yang 
dilantik atas kesudian meluangkan masa untuk hadir ke sesi pembentangan yang ditetapkan.  

Sekian. 

